
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2012 ԹՎԱԿԱՆԻ ՊԵՏԱԿԱՆ ԲՅՈՒՋԵԻ և ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N 1919-Ն ՈՐՈՇՄԱՆ ՑՈՒՑԱՆԻՇՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
<<Հայաստանի Հանրապետության 2012 թվականի պետական բյուջեի մասին>> Հայաստանի  Հանրապետության օրենքի 9-րդ հոդվածի 11-րդ կետին համապատասխան Հայաստանի Հանրապետության կառավարությունը  ո ր ո շ ու մ   է.
1. <<Հայաստանի Հանրապետության 2012 թվականի պետական բյուջեի մասին>> Հայաստանի Հանրապետության օրենքի և Հայաստանի Հանրապետության կառավարության 2011 թվականի դեկտեմբեր 22-ի <<Հայաստանի Հանրապետության 2012 թվականի պետական բյուջեի կատարումն ապահովող միջոցառումների մասին>> N 1919-Ն որոշման ցուցանիշներում կատարել փոփոխություններ` համաձայն NN  1,2,3,4,5,6,7  հավելվածների: 

2.  Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ ՏԿՆ միգրացիոն պետական                                                                     ծառայության պետ






ԳԱԳԻԿ ԵԳԱՆՅԱՆ

Հ Ի Մ Ն Ա Վ Ո Ր ՈՒ Մ

<<Հայաստանի Հանրապետության 2012 թվականի պետական բյուջեի և Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման ցուցանիշներում փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունման անհրաժեշտության վերաբերյալ

1. Իրավական ակտի անհրաժեշտությունը /նպատակը

ՄԱԿ-ի փախստականների գծով գերագույն հանձնակատարի հայաստանյան գրասենյակը (ՄԱԿ ՓԳՀ) իր առաքելության շրջանակներում իրավական, սոցիալական և ֆինանսական շարունակական աջակցություն է ցուցաբերել ՀՀ կառավարությանը ապաստան հայցողների և փախստականների հիմնախնդիրների լուծման հարցերում: Նշված խնդիրների լուծման նպատակով ՄԱԿ ՓԳՀ-ն առանձին ենթահամաձայնագրեր է կնքում ՀՀ ՏԿՆ միգրացիոն պետական ծառայության հետ: Այդ ենթահամաձայնագրերն ուղղված են ապաստան հայցողների և փախստականների իրավական պաշտպանությանն ու խորհրդատվությանը, փախստականների կողմից ՀՀ քաղաքացիության ձեռքբերման աջակցությանը, հասարակության մեջ փախստականների ինտեգրմանը, նրանց սոցիալական աջակցության և այլ խնդիրների լուծմանը:

2. Ընթացիկ իրավիճակը և խնդիրները

ՀՀ ՏԿՆ միգրացիոն պետական ծառայության և ՄԱԿ ՓԳՀ-ի միջև ենթահամաձայնագրերի շրջանակներում ծառայության կողմից իրականացվում են ապաստան հայցողների և բռնագաղթված անձանց իրավական, սոցիալական պաշտպանությանը ուղղված շարունակական ծրագրեր: 




Նշված ծրագրերը իրականացնելու համար ՄԱԿ-ի փախստականների գծով գերագույն հանձնակատարի հայաստանյան գրասենյակի և Միգրացիոն պետական ծառայության փոխադարձ համաձայնությամբ 2012 թվականին նախատեսված ընդհանուր ծախսերից բացի, ծառայության արտաբյուջետային հաշվին լրացուցիչ  փոխանցվում է 1800,0 հազ.դրամ ներքոհիշյալ աշխատանքները իրականացնելու համար.


Մասնագիտական ծառայություններ  ծախսային հոդվածով լրացուցիչ հատկացվող 1800,0 հազ.դրամ գումարը նախատեսված է երկու տարբեր ծառայությունների ձեռք բերման համար, դրանք են`

· ՀՀ միգրացիոն օրենսդրության իրավախախտումների դեպքում պատասխանատվության միջոցների կիրառման հետ կապված ՀՀ քրեական, վարչական և այլ օրենսդրական ակտերում փոփոխություններ ու լրացումներ իրականացնելու մասին հետազոտական ծառայությունների ձեռք բերում

· <<Հատուկ կացարան>> ՊՈԱԿ-ի աշխատանքների վերլուծության, ինչպես նաև ՀՀ-ում ապաստան հայցող անձանց կամավոր վերադարձի/արտաքսման գործընթացում խոչընդոտների և բացերի վերհանման վերաբերյալ հետազոտական ծառայությունների ձեռքբերում:

Նշված ծառայությունները խիստ մասնագիտական են, տարբեր հարցերի հետազոտություններ են և առանձին առանձին չեն գերազանցում <<Գնումների մասին>> ՀՀ օրենքով նախատեսված գնումների բազային միավորը:

Բացի այդ ըստ պայմանավորվածության ՄԱԿ-ի փախստականների գծով գերագույն հանձնակատարի հայաստանյան գրասենյակի հետ, նշված հետազոտական ծառայությունները պետք է ձեռք բերվեն հնարավոր սեղմ ժամկետներում: Ելնելով վերոգրյալից նպատակահարմար է ծառայությունները ձեռք բերել բանակցային ընթացակարգով առանց գնման հայտարարության (ԲԸԱՀ):

3. Տվյալ բնագավառում իրականացվող քաղաքականությունը

ՄԱԿ ՓԳՀ-ի հետ կնքվելիք ենթահամաձայնագրերի շրջանակներում իրականացնել ապաստան հայցողների և փախստականների իրավական, սոցիալական պաշտպանությանն ուղղված առանձին ծրագրեր:

4. Կարգավորման նպատակը և բնույթը
Սույն նախագծով ուժեղացնել ապաստան հայցողների և փախստականների սոցիալական պաշտպանվածությունը, աջակցել ՀՀ քաղաքացիություն ձեռք բերմանը և հասարակության մեջ ինտեգրմանը:

5. Նախագծի մասին գործընթացում ներգրավված  ինստիտուտները և անձինք

Նախագծի մշակման գործընթացին ներգրավված է միգրացիոն պետական ծառայությունը: 

6. Ակնկալվող արդյունքը
Այսպիսով, սույն իրավական ակտի ընդունմամբ կբարձրացվի ՀՀ-ում ապաստան հայցողների և փախստականների իրավական, սոցիալական պաշտպանվածությունը:

Տ Ե Ղ Ե Կ Ա Ն Ք  
Հայաստանի Հանրապետության 2012 թվականի պետական բյուջեում և Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության 2012 թվականի պետական բյուջեում նախատեսվում է ծախսերի ավելացում 1800,0 հազար դրամի,  եկամուտների ավելացում` 1800,0 հազար դրամի չափով

Տ Ե Ղ Ե Կ Ա Ն Ք  
Հայաստանի Հանրապետության 2012 թվականի պետական բյուջեում և Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին

Վերը նշված որոշման նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:
